
1. uvOoD

Strategija razvoja namjenske industrije ( u daljem tekstu Strategija) predstavlja skup ciljeva i mjera
u implementaciji politike Vlade Federacije Bosne i Hercegovine u sektoru namjenske
industrije.Politika Vlade Federacije Bosne i Hercegovine je izrazena u stratesSkim ciljevima na
nivou sektora namjenske industrije kao i specificnim ciljevima za pojedine dijelove namjenske
industrije.

Strategija nije radena po principima najbolje svjetske prakse za ovu oblast privredivanja,
gdje je namjenska industrija prije svega odbrambeni faktor zemlje sa fiksnim budzetskim
sredstvima za razvoj proizvoda i tehnologija, modernizacije postojecih kapaciteta, proizvodnju
NVO za poznatog kupca, tj. domace oruZane snage.

Jedan od osnovnih vodilja Strategije je odrziv razvoj namjenske industrije, tj. princip proizvodnje
za ino-trziste, ne dovodeci u pitanje snadbijevanje oruzanih snaga zemlje, ukoliko se za to ukaze
potreba u buducnosti. Jedna od specificnosti Federacije Bosne i Hercegovine je da ima preko
Sezdeset (60) godina instalisane kapacitete za proizvodnju odredenih vrsta NVO na razli€itim
lokalitetima i da su oni u pravilu bili i ostali jedini nosioci razvoja industrije na tim podrucjima.
Strategijom se razvoj namjenske industrije u Federaciji Bosne i Hercegovine usmjerava na
maksimalno koriStenje postojeé¢ih kadrovskih i materijalnih resursa, uz povecéano
koristenje domacih repromaterijala, uvodenju i podsticajnih mjera za ekonomsku
efikasnost, te primjena savremenih tehnologija za proizvodnju NVO. Istovremeno se
zahtijeva oCuvanje Zivotne sredine i smanjenje Stetnih uticaja sektora namjenske industrije na
najmanju mogucu mjeru.

Razvoj namjenske industrije Federacije Bosne i Hercegovine posmatra se u uslovima djelimi¢no
pokidanih tehnoloSkih veza sa proizvodaCima u drugim drzavama nastalim raspadom bivSe
SFRJ, obustavljanjem proizvodnje raznih repromaterijala i podsklopova u zemljama bivSeg
.isto€nog bloka“, te sve veceg broja zemalja, uklju€ujuéi i nasu, Cije se armije naoruzavaju sa
NVO proizvodenih po NATO standardima. Strategija obuhvata sve elemente sektora hamjenske
industrije  (proizvodnju municije, oruda,opreme, usluga) do =zakonskih organizovanih i
institucionalnih aspekata vezanih za uspjeSan rad i razvoj namjenske industrije u posmatranom
periodu do 2021. godine.

2. VIZIJA MISIJA, CILJEVI
Vizija

Period do 2021. godine je vrijeme u kojem ¢e Bosna i Hercegovina zavrsiti ekonomsku tranziciju
i po sa svim elementima privredivanja biti uskladena sa evropskim okruZenjem, a ujedno postati
i ravnopravna ¢lanica NATO pakta.

Razvoj namjenske industrije treba da prati potrebe Federacije Bosne i Hercegovine, da se kroz
povecan izvoz NVO ocuvaju postojeca i otvore nova radna mjesta, da se kroz uvezivanje sa
strateSkim partnerima obezbijedi kontinuitet u snadbijevanju NATO snaga sa NVO uz
preuzimanje obaveze na zastiti Zivotne sredine.

Strategija usmjerava zakonske, institucionalne, organizacione, ekonomske i tehnolosSke procese
u Bosni i Hercegovini, a posebno u Federaciji Bosne i Hercegovine u pravcu postizanja
savremenih standarda upravljanja sektorom namjenske industrije zasnovanog na ekonomski
odrzivim ciljevima NVO prihvatljivim za svjetsko trziste.

Misija

Namjenska industrija je u svakoj zemlji najvitalniji dio privrede koji je ujedno i generator razvoja u
tehnoloskom, nau¢nom, obrazovnom i ekonomskom smislu.

U Federaciji Bosne i Hercegovine namjenska industrija treba da ubrza razvoj i rast privrede,
vodeci racuna o zastiti Zivotne sredine. Razvojem namjenske industrije ostvarit ¢e se tehnoloski



razvoj, jacanje domacih kompanija, porast stranih ulaganja i poveéanje konkurentnosti Federacije
Bosne i Hercegovine.

Ciljevi

Vlada Federacije Bosne i Hercegovine je usvojila ,Analizu stanja i pravce daljeg razvoja
namjenske industrije u Federaciji BiH* i isti je polazni osnov za utvrdivanje ciljeva za razvoj
namjenske industrije u periodu 2011. — 2021. godine, pri Cemu je prvi i osnovni cilj:

- Sanacija dospjelih finansijskih obaveza namjenske industrije

Ostali ciljevi su:

- lzvoz namjenske industrije u Federaciji Bosne i Hercegovine povecati sa sadasnjih 40 000
000,00 KM godi&nje, na 100 000 000,00 KM do 2016. godine, odnosno 200 000 000,00 KM
do 2021. godine uz ravnomijernije uceSce u izvozu privrednih druStava registrovanih za
proizvodnju NVO.

- Uvoz podsklopova i repromaterijala i vojne opreme smanijiti za cca 20% do 2016. godine,
odnosno 50% do 2021. godine. Sadasnje u¢esSce uvoznog repromaterijala iznosi cca 50% u
artiklima namjenske industrije i namjanji je u Unis-,Ginex"-u a najveci u ,Jgman“u-i ,Pretis“-u.

- Uce8¢e vlastitog rada pri proizvodnji NVO povecati na minimalno 30% do 2016. godine,
odnosno 50% do 2021. godine.

- Koncentrirati kadrovske i materijalne resurse pri razvoju i proizvodnji NVO uz povecanu
saradnju pri zajednickom nastupu na ino-trzistu.

- Formirati materijalne rezerve od uvoznih komponenti za tromjesecnu proizvodnju do 2016.
godinu. U periodu 2016. -2021. godinu materijalne rezerve uveCati za 50 %, ali u
podsklopovima iz vlastite proizvodnje (kapisle, Cahure itd.).

- Do 2016. godine minimalno 30% ukupnog prihoda treba ostvarivati prodajom trziSnih
proizvoda i usluga, a do 2021. godine ovaj iznos povecati na 50% ukupnog prihoda.

- Neperspektivnu opremu i imovinu popisati i predloziti Vladi Federacije BiH donosenje
najoptimalnije odluke o istoj.

- Uvezati namjensku industriju po svim segmentima proizvodnje sa strateSkim partnerima iz
inostranstva, a zadrzati minimalno 51% kapitala u drzavnom vlasnistvu.

- Osposobiti i certificirati pojedina privredna drustva za razne usluzne djelatnosti koje danas za
namjensku industriju obavljaju drugi privredni subjekti (Zigosanje municije i oruzja, poligonska
i laboratorijska ispitivanja, razna kontrolna ispitivanja koja proistiCu iz propisa o zastiti na radu,
itd.)

- Uvesti u namjensku industriju NATO kodifikacijski sistem.

- Uskladiti zakonodavstvo sa pravnim naslijedem Europske unije.

3. FORMIRANJE | FUNKCIONISANJE NAMJENSKE INDUSTRIJE U BIVSOJ SFRJ TE
POSTOJECE STANJE SEKTORA NAMJENSKE INDUSTRIJE
U FEDERACIJI BOSNE | HERCEGOVINE

Analiza postojeCeg stanja i karakteristike sektora namjenske industrije Federacije Bosne i
Hercegovine su polaziste za sagledavanje buducih potreba za proizvodnjom NVO, mogucnosti i
zadovoljenja potreba, definisanje ciljeva i mjere za ostvarenja ciljeva razvoja nhamjenske industrije
Federacije Bosne i Hercegovine.

Razlozi i ciljevi formiranja namjenske industrije u bivSoj SFRJ

Pravu sliku o postojeéem stanju namjenske industrije u Federaciji Bosne i Hercegovine
nemoguce je dobiti bez sagledavanja razloga i ciljeva koji su doveli do formiranja hamjenske
industrije u bivSoj SFRJ, a to su:
- Namjenska industrija je bila odbrambeni faktor zemlje sa iskljuCivim zadatkom
snabijevanja vlastitih oruzanih snaga i najve¢im dijelom je bila locirana u dvije bivSe
republike (Srbija i Bosna i Hercegovina);



Iz strateSkih razloga sve fabrike iz jedne bivSe republike imale su fabrike-blizanke u drugoj
republici, izuzev fabrike ,Zrak® Sarajevo i BNT-TMiH Novi Travnik;

Skoro svi modeli oruzja, oruda i municije su bili vezani za tzv. ,isto¢nu varijantu®, tj.
kupljene su licence od bivéeg SSSR, ili je kopirano NVO kojim je bio naoruzan tzv. ,isto€ni
blok*.

U zemlji je bila obezbjedena velika neovisnost od uvoza pri proizvodnji NVO, jer su se
proizvodile  klju¢ne sirovine (bakar, mesing,Celik) kao i kljuéni posklopovi
(barut,kapisle,upaljaci) za proizvodnju municije, oruzja i oruda.

Obezbjedena je velika kadrovska podrska razvoju i funkcionisanju namjenske industrije
kroz specijalizovane srednje i visokoskolske ustanove, kao i specijalizovane institute.

lzvoz sredstava NVO iz bivSe SFRJ

Izvoz sredstava NVO iz bivSe SFRJ nije bio strateski cilj pri formiranju namjenske industrije,
ali je postao onog trenutka kada su se skladiSta napunila sa gotovim proizvodima.
Strategija je pocivala na sljedeéim elementima:

U bivSoj SFRJ se ne proizvodi NVO koji je ,atraktivan® za svjetsko trziSte, ali se isto moze
kupiti bez politickih uslovljavanja Sto je odgovaralo nesvrstanim zemljama koje su postala
,Ciljana trzista“

Oruzje se prodavalo na kredit ili kompenziralo za razne sirovine kojima su raspolagale
nesvrstane zemlje;

Oruzje se prodavalo sa vojnih stokova, a dobijeni novac usmjeravao u namjensku
industriju koja je zanavljala prodate artikle;

Omoguceno je Skolovanje vojnog osoblja nesvrstanih zemalja na vojnim akademijama
bivSe SFRJ i njihovo obucavanje u rukovanju sa NVO proizvedenim u zemlji;

Omogucen je transfer odredenih tehnologija za proizvodnju NVO i dugoro¢na tehnicka
pomoc¢ u proizvodnji NVO (Indija, Egipat,Irak).

Slabija strana strategije izvoza se ogledala u sljedeéem:

Marketinska funkcija nije postojala u namjenskim fabrikama nego je bilo iskljucivo
koncentrisana u SDPR-u, a u nekom segmentima u Unis-,Promex“-u, prvenstveno radi
snhadbijevanja Iraka sa podsklopovima i repromaterijalom.
Razvojna funkcija je bila vezana iskljuCivo za vojne institute tako da fabrike nisu bile
osposobljene za samostalan razvoj.
Fabrike su razvile zanemarljivo mali broj artikala ,samo® radi izvoza i isti nisu bili u
naoruzanju bivse SFRJ (npr. dijelovi za raketu 122mm GRAD i pjeSadijska municija 5,56
mm)
Mali broj zemalja je dugi niz godina kupovao najvece koli€¢ine NVO (Indija, Irak, Kuvaijt).
| na kraju je u posljednjih deset(10) godina postojanja bivse SFRJ za namjensku industriju
promovirana ,nova strategija“ koja se sastoji u sljede¢im elementima:
- Trecina kapaciteta radi za potrebe armijskih snaga;
- Trecina kapaciteta proizvodi NVO za izvoz;
- Trecina kapaciteta proizvodi trziSne proizvode koristeCi postojeCe kapacitete i

kadrove.

Postojece stanje sektora namjenske industrije u Federaciji Bosne i Hercegovine

Po zavrSetku rata namjenska industrija u Federaciji Bosne i Hercegovine je usla u period
oteZanog poslovanja iz sljedecih razloga:

Fabrike su u ratu devastirane, opljackane i kadrovski osiromasene;

Namjenska industrija u Bosni i Hercegovini nije vise odbrambeni faktor drzave;

U drzavnom budzetu nema dovoljno finansijskih sredstava za opremanje oruzanih
shaga, tako da iste nista ne kupuju od namjenske industrije;



- TeSko se uspostavljaju pokidane tehnolosSke veze sa namjenskom industrijom u drugim
drzavama nastalim raspadom bivée SFRJ.

| pored svih poteSkoca namjenska industrija se pokazala kao jako vitalan dio privrede koji se
prestrojio i u skladu sa svojim moguénostima u potpunosti okrenuo ino-trzistu izvozom:

- raznih podsklopova (razni otkovci i inicijalna sredstva),

- streljacka i PA municija,

- Minobacadi i mine 60, 81, 82, i 120 mm,

- niSanske sprave i optiCki elementi,

- periskopi za borbeno oklopno sredstvo NZ-17 GL i NZ-27 GL,

- snajperska municija 12,7 mm (rach, AP,API,APIT)

Posebno treba istac¢i novoosvojena sredstva NVO kojih nije bilo u naoruzanju bivse SFRJ, a
koja su danas ,atraktivna“ na svjetskom trzistu, prvenstveno u zemljama ¢lanicama NATO
pakta, i to:

- municija 40 mm

- vojnicki Sljemovi i druga zastita deminerska i policijska oprema od kevlara.

Kapaciteti

Sektor namjenske industrije u Federaciji Bosne i Hercegovine ima instalisane i operativne
kapacitete za sljedece artikle NVO na godinu sa radom u jednoj smjeni:

- streljacka municija 556-7,9 75 000 000 kom
- protuavionska municija 5 000 000 kom
- inicijalne kapisle za streljacku i

protuavionsku municiju 400 000 000 kom
- detonatori i duplex kapisle 8 000 000 kom
- upaljaci za ru€ne bombe 1 200 000 kom
- elektri¢ne kapisle 150 000 kom
- municija 40 mm 250 000 kom
- upaljadi i topovske kapisle 500 000 kom
- protutenkovske mine 100 000 kom
- bombe ruéne 600 000 kom
- minobacacka municija 60-120mm 50 000 kom
- artiljerijska municija

(u posklopovima) 76-155 mm 20 000 kom
- tenkovska municija 125 mm 5 000 kom
- artiljerijska oruda 105-152 mm 50 kom
- minobacadi 60-120 mm 400 kom
- niSanske sprave 400 kom
- periskopi 1 000 kom
- vojnicki Sliem 20 000 kom
- start municija 20 000 000 kom
- artiljerijski baruti i raketno gorivo 1 200 tona
- privredni eksploziv 15 000 tona
- detonirajuci Stapini 40 000 kom

Zakonski okvir i nadzor u namjenskom sektoru

Zakonskim i podzakonskim aktima za sektor namjenske industrije (na nivou Bosne i Hercegovine
I Federacije Bosne i Hercegovine) postavljen je zakonski i institucionalni okvir za razvoj,
proizvodnju, remont i promet NVO.

Europska unija je odlukom broj 2006/29/CFSP od 23.01.2006. godine ukinula sve restriktivhe
mjere vezane za izvoz oruzja iz zemalja EU u Bosnu i Hercegovinu. Isto tako izmjenom Zakona
o politici direktnih stranih ulaganja omogucen je ulazak ino-kapitala u namjensku industriju i preko
49%. Nadzor nad provodenju zakonskih i podzakonskih akata obavlja se u Federalnoj direkciji za
namjensku industriju koja je u sastavu Federalnog ministarstva energije, rudarstva i industrije.



Medunarodne obaveze

Najvazniji medunarodni ugovori koji utiCu na sektor namjenske industrije, kojima je pristupila
Bosne [ Hercegovina a time [ Federacija Bosne [ Hercegovine,
su Sporazum o stabilizaciji i pridruzivanju i medunarodni sporazum o zastiti okoline. Pojedinim
ugovorima je predvideno usvajanje pravnog naslijeda Europske unije u oblasti namjenske
industrije, tako da je odlukom Vije¢a ministara iz 2003. godine obavezna primjena Pravila
ponaSanja EU, a postupak kod izvoza oruzja ( 8 kriterija), kao i Zajednicka lista vojne opreme
usvojena od Vije€a ministara 23. februara 2009. godine, kojom su definirana pravila u kontroli
izvoza vojne tehnologije i opreme (,Sluzbeni glasnik BiH",br.40/10)

VlasniSstvo namjenskoq sektora

Vlasnistvo namjenskog sektora u Federaciji Bosne i Hercegovine je javno i privatno. U jednom
(1) privrednom drustvu drzavni kapital je 100%, u druga dva (2) privredna drustva privatni kapital
je 100%, dok je u sedam (7)privrednih druStava mjeSovit kapital sa 51 % drzavnog vlasniStva.

Institucionalni okvir planiranja u namjenskom sektoru

Planiranje razvoja namjenske industrije u Federaciji Bosne i Hercegovine ostvaruje se putem
Strategije razvoja namjenske industrije i akcionim planovima za realizaciju Strategije. Strategija
razvoja namjenske industrije donosi Parlament Federacije Bosne i Hercegovine na prijedlog
Vlade Federacije Bosne i Hercegovine za period od deset (10) godina. Strategija se uskladuje sa
ekonomsko-razvojnim planovima Federacije Bosne i Hercegovine. GodiSnje planove razvoja,
proizvodnje i remonta NVO donose uprave i nadzorni odbori u namjenskim fabrikama, a realizaciji
donesenih planova koordinira Federalna direkcija za namjensku industriju.

TrziSte namjenskoq sektora

TrziSte proizvodima NVO nigdje u svijetu, pa tako ni u Bosni i Hercegovini, odnosno Federaciji
Bosne i Hercegovine nije potpuno otvoreno i slobodno. Bilo kakav izvoz, uvoz ili unutrasnji promet
regulisan je restriktivnim propisima i podlijeze strogom nadzoru. Pored toga postoji medunarodna
zabrana za izvoz oruzja u pojedine zemlje (sankcije Vije¢a sigurnosti Ujedinjenih naroda, EU i
OESS-a) kojih se pridrzava i Bosna i Hercegovina.Zbog medunarodnih obaveza o kontroli izvoza
NVO koje je Bosna i Hercegovina prihvatila drasti¢no je smanjeno trziste za proizvode NVO iz
Federacije BiH. Do 1992. godine glavni kupci NVO su bile zemlje Bliskog i Srednjeg Istoka (Irak,
Indija) Afrike (Libija, Uganda, Estonija, Somalija, i dr.).

U izmijenjenim okolnostima kada se ne preporucuje izvoz u zemlje zahvacene ratnim konfliktima
ili zemlje sa politiCki nestabilnim sistemom gdje je moguce izbijanje etni¢kih sukoba glavno
potencijalno trziSte za izvoz NVO postaju ekonomski i politiCki stabilne zemlje, a prvenstveno
Clanice NATO saveza.

U 2010. godini ostvaren je izvoz finalnih sredstava (streljacka i PA municija, minobacaci, municija
40 mm) oko 50% od ukupnog izvoza pripada posklopovima za dalju ugradnju pri proizvodnji NVO
(razna inicijalna sredstva, upaljaci, periskopi, otkovci za razne vrste granata, idr.),

Zemlje u koje Federacija BiH izvozi NVO i koje u buduénosti mogu biti stabilan kupac takvih
proizvoda su: Izrael, Holandija, Slovagka, Srbija, Rumunija, Turska, Spanija, Madarska, Gréka,
Svajcarska, Malezija, Ce$ka, Engleska, Tajland, Crna Gora, Ujedinjeni Arapski Emirati,
Francuska, Njemacka, SAD, Saudijska Arabija, Kuvajt, Slovenija, Hrvatska, lItalija, idr. Iz ovih
zemalja su stizali mnogi upiti za isporuku sredstava NVO za koje fabrike nisu mogle pozitivho
odgovoriti iz sljededih razloga:

- traZi se poboljSanje verzije artikala iz proizvodnog programa postojecih fabrika;

- traZe se kraci rokovi isporuke;

- traZe se nize cijene;



Uprave nekih namjenskih fabrika su bez dobre analize prihvatile i potpisivale sa ino-partnerima
ugovore za isporuke NVO koje nisu realizovani zbog Cega su fabrike bile materijalno oStecene, a
pozicije tih fabrika i kompletne namjenske industrije iz Federacije BiH ugrozeni. To se desilo fabrici
,Pretis* d.d. u Maleziji, Pakistanu i Egiptu.

Sliéno je bilo poslije reklamacije na kvalitet za isporu¢eni NVO iz ,Binas“-a Bugojno u Tursku.
Treba imati u vidu da je u navedenim zemljama u pravilu jedan kupac NVO (Ministarstvo odbrane)
tako da te zemlje i pored naklonosti za saradnju sa Bosnom i Hercegovinom tesko prihvataju
saradnju i sa drugim fabrikama namjenske industrije iz Federacije BiH.

4. NAMJENSKA INDUSTRIJA KAO ELEMENT EKONOMSKOG RAZVOJA

U ekonomski razvijenim zemljama namjenski sektor spada u elitni dio industrije koji zapoSljava
vrhunske kadrove i u odnosu na ostale industrije ima izuzetno visoku stopu izdvajanja sredstava
za razvoj novih proizvoda i tehnologija. Veliki broj novoosvojenih tehnologija za potrebe
namjenske industrije nade primjenu i pri proizvodniji trziSnih proizvoda.

U bivSoj SFRJ, a posebno u Bosni i Hercegovini namjenska industrija je u saradnji sa strateSkim
partnerima iz Europske unije bila nosilac razvoja putnickih automobila, kuglicnih i valjkastih
leZajeva, pisacih strojeva, te raznih materijala druge namjene .

Kapital uloZzen u namjensku industriju donosi znacajnu dobit ali samo kad se posmatra poslovanje
u duzem periodu. Dokaz ovome je ulazak privatnog kapitala u velikom procentu u namjensku
industriju Europske unije, a posebno SAD-a.

5. SCENARIJI RAZVOJA NAMJENSKE INDUSTRIJE

Strategija razvoja namjenske industrije Federacije BiH obraduje tri scenarija razvoja

5-1. Razvoj i proizvodnja NVO uz zapos$ljavanje najviSeg dijela kapaciteta za potrebe
Oruzanih snaga BiH a manjeg za ino-trziste.

5.2. Razvoj i proizvodnja NVO za zaposljavanje svih kapaciteta za potrebe ino-trzista.

5.3. Razvoj rezervnih kapaciteta

5-1. Razvoj i proizvodnja NVO uz zaposljavanje najveéeq dijela kapaciteta za potrebe
Oruzanih snaga BiH a manjeq dijela za potrebe uno-trziSta

Namjenska industrija Federacije BiH je poslije 1996. godine ostala bez najveceg kupca gotovih
proizvoda i usluga a i najveceg pokretaCa razvoja novih proizvoda NVO i tehnologije za
proizvodnju NVO. To je bila Vojska Federacije BiH koja je poslije prerasla u Oruzane snage BiH.
Zbog smanjenja brojéanog stanja Oruzanih snaga te njihovo prestrojavanje po standardima
NATO-a pojavili su se veliki viskovi sredstava NVO, Cije skladiStenje i delaboracija ve¢ dugi niz
godina odnosi veliki dio budZetskih sredstava, koja bi u drugim okolnostima bila upotrebljena za
opremanje oruzanih snaga sa novim i modernijim NVO. Zadnji dopis Ministarstva odbrane BiH,
br.11-03-23-2671-1/11 od 07.07.2011. godine potvrduje raniji trend prilagodbe Oruzanih snaga
postoje¢im finansijskim mogucnostima Bosne i Hercegovine. Oruzane snage BiH nemaju svoj
srednjoro¢ni i dugoroCni plan opremanja a odobrena budZetska sredstva ¢e se koristiti
prvenstveno za odrzavanje postojece tehnike i NVO, uz dalju delaboraciju i unisStenje starog NVO.
Po ovom scenariju hamjenska proizvodnja u Federaciji BiH ne bi imala nikakvu perspektivu za
svoj dalji razvo.

5-2. Razvoj i proizvodnja NVO uz zaposljavanje svih kapaciteta za potrebe ino-trziSta

Ovo nije najbolji scenarij razvoja i proizvodnje za jednu namjensku industriju. Postoji nepisano
pravilo da kupci NVO, a to su u pravilu oruzane snage neke zemlje, kupuju NVO prvenstveno od
vlastite namjenske industrije, a tek nedostajuce potrebe se nabavljaju iz uvoza i to putem
medunarodnih tendera.



Na tim tenderima namjenska industrija Federacije BiH ima jaku konkurenciju koja prodaje svoje
viskove kapaciteta uz maksimalnu podrsku vlastitin drzava. Ta podrSka se ogleda u sljede¢em:

- omogucena je prodaja gotovih proizvoda iz vojnih skladiSta koje ¢e namjenska industrija
naknadno vratiti. Na ovaj nacin se nude kratki rokovi isporuke koji su nekada najbitniji
faktor za kupca;

- izvoz je stimulisan sa posebnom drzavnom premijom;

- bankarski sistem daje povoljne uslove za prodaju NVO uz odgodu pla¢anja;

- izvoz se obavlja preko dobro organizovanih i finansijski mocnih izvoznih kuca koje
prinvataju i placanju putem kompenzacija sa odredenim sirovinama ili trziSnim
proizvodima;

Namjenska industrija Federacije BiH nema ni jedan od prethodno navedenih stimulativnih faktora
pa je ipak uspjela od 1996. godine do danas na svjetskom trziStu prodajuci:

- streljacku i protuavionsku municiju;

- minobacace;

- municiju 40 mm;

- razne podsklopove za dalju proizvodnju NVO.

Uz svu vitalnost namjenske industrije Federacije BiH njen dalji opstanak kao iskljucivog
proizvodaca za ino-trziste zahtijeva prije svega:

- racionalno koristenje postojecih ljudskih i materijalnih resursa;

- kadrovska jaCanja prvenstveno tehnickim kadrovima namjenske industrije uz obavezno
podmladivanje rukovodnih ekipa sa menadzZerima Skolovanim za dvadesetprvi vijek;

- izmjena politiCkog ambijenta u Bosni i Hercegovini prema namjenskoj industriji kao faktoru
koji donosi stabilan devizni priliv. Treba podsjetiti da svi propisi na nivou Bosne i
Hercegovine koji reguliSu rad namjenske industrije i izvoz NVO, a posebno njihova
primjena su previSe komplikovani i nepotrebno restriktivni, tako da se u nekim slu¢ajevima
izgubi vise vremena na dobijanje izvoznih dozvola nego na proizvodnju ugovorenog NVO.
Posebno je neshvatljiv negativan stav Ministarstva odbrane BiH kada su u pitanju zahtjevi
namjenske industrije za pozajmicama ili donacijama opitnog oruzja i municije za razvoj
novih tipova NVO namjenjenih izvozu ili za pokazna gadanja u zemlji i inostranstvu za
potencijalnog kupca.

- stvaranje materijalnih rezervi u Federaciji BiH od klju€nih uvoznih repromaterijala kako bi
se u §to kraéem roku moglo odgovoriti zahtjevima za izvoz NVO.

- bankarski sistem nije naklonjen namjenskoj industriji, prvenstveno u bankama sa ino-
kapitalom, a takve su u vecini u BiH, pa je potrebno osposobiti, prije svega, Razvojnu
banku BiH za pruzanje podrske izvozu NVO.

5-3. Razvoj rezervnih kapaciteta

Do 1992. godine bivsi SSNO je odlu€ivao o proizvodnom programu u namjenskim fabrikama, ali
samo ako je proizvodnja vezana za potrebe SSNO-a. Tako su na skoro identi¢noj opremi ,Pretis”
Vogos&ca i Kru$ik Valjevo imali isti proizvodni program (minobacacke i artiljerijske granate), ali je
bilo podjela u kalibrima. Naime, KrusSik je proizvodio kalibre do 82 mm, a Pretis preko tog kalibra.
Isti proizvodni program je imao i ,MOL" Licki Osik ali je dugo imao status rezervnog kapaciteta.
Kada je bio u pitanju izvoz NVO fabrike nisu imale obavezu da se pridrzavaju proizvodnog
programa za SSNO.

Da bi se pojacala izvozna pozicija namjenske industrije potrebno je sa malim finansijskim
ulaganjima osposobiti viSe fabrika za proizvodnju istog artikla, s tim Sto bi novi proizvodaci imali
tretman ,rezervnog kapaciteta“ i isti bi se mogao koristiti za navedene svrhe samo po zahtjevu
privrednog drustva koje je redovan proizvoda¢ navedenog NVO uz odobrenje Vlade Federacije
BiH na prijedlog resornog ministra.



5- 4. Uticaj sektora namjenske industrije na zivotnu sredinu

Najvazniji uticaj sektora namjenske industrije na Zivotnu sredinu je stvaranje otpadnih voda pri
proizvodnji inicijalnih eksploziva i njihova nepotpuna razgradnja prije ispustanja u rijeCne slivove.
Pored toga pri proizvodniji eksplozivnih materijala stvara se opasni otpad koji zahtijeva adekvatno
zbrinjavanje. Pri obradi metalnih dijelova koristi se termiCka i hemijska zastita tih dijelova uz
stvaranje opasnog otpada. Uticaj na zivotnu sredinu se ogleda i u stvaranju povecane buke pri
svakodnevnom poligonskom ispitivanju i gotovih proizvoda NVO. Razvoj namjenske industrije
neizbjezno ¢e imati posljedice na Zivotnu sredinu, stoga se pri dugoroChom planiranju mora o
tome voditi racuna kako bi se nezeljeni uticaji minimizirali. Glavni je izazov obezbijediti dugorocCni
razvoj namjenske industrije uz kategorizaciju opasnog i neopasnog otpada i njegovog
zbrinjavanja i na efikasno rjeSavanje problema otpadnih voda sa inicijalnim eksplozivima i
hemikalijama procesom oksidoredukcije.

Jedno od rjeSenja je i intenzivniji razvoj serijska proizvodnja eksplozivnih materijala i smjeSa bez
tesSkih metala. Dodatni problem je delaboracija starog NVO u Federaciji BiH koja ¢e se dugoro¢no
realizovati i u namjenskim fabrikama jer taj proces oneci$c¢uje vazduh, tlo i vodene tokove.

6. PRIVATIZACIJA
Trenutno stanje

U prethodnom periodu desile su se strukturalne, zakonodavne i vlasnicke promjene u hamjenskoj
industriji. Samo u jednom (1) privrednom drustvu kapital je ostao 100% drzavni, u dva privredna
drustva privatni kapital je 100%, dok je u sedam (7) privrednih drustava mjeSovit kapital sa 51%
drzavnog vlasnistva.Privatizacija drzavnog kapitala je provedena putem javnog upisa dionica,
tako da ova promjena vlasniStva nije donijela namjenskoj industriji prijeko potreban svjezi kapital.
Proizvodi namjenske industrije imaju svoju cijenu koja se verifikuje na svjetskom nivou. To treba
biti klju¢ni motiv svih aktivnosti u ovoj oblasti i odnosi se prije svega na uredno poslovanje,
mogucnost razvoja a u buduénosti na privatizaciju preostalog dijela drzavnog kapitala.

Konacan cilj svih aktivnosti u namjenskoj industriji je dugoro€na stabilna proizvodnja uz razumne
troSkove. Vlasnistvo u dijelu namjenske industrije je pitanje dugoro¢nih nacionalnih interesa, a
sve ono S$to nema ovaj tretman u skladu sa evropskom praksom, treba da bude privatizirano.
Privatizacija je posljednji korak u uredenju namjenske industrije i nije neophodna za
implementaciju ,pravnog naslijeda EU“Prije toga je potrebno sustinski urediti ovu oblast u smislu
sanacije postojeceg stanja a za privatizaciju birati najpovoljniji trenutak za Federaciju BiH.
Naravno, kontrolisano uvodenje stranog kapitala u namjensku industriju je pozeljno zbog njegove
dokazane efikasnosti i efektivnosti. To ne mora da bude prodaja dionica u svojini Federacije BiH,
nego prije svega stimulacija investicionih fondova da prodaju svoje dionice.

Drugo pitanje privatizacije je dinamika i sadrzaj privatizacije.

Potrebno je imati viziju ukupnih odnosa u namjenskoj industriji uklju€ujuci i vlasnicke odnose da
bi se donijele ispravne odluke. Privatizacija se treba odvijati kao dobro kontrolisani proces sa
jasnim ciljevima.Trenutno strani kapital pokazuje ozbiljan interes prema samo jednom privriednom
drustvu u namjenskoj industriji Federacije BiH.

7. JAVNOST, INFORMISANJE | SAVJETOVANJE

Strateski je interes svake zemlje imati informisanu javnost koja moze kvalitetno doprinijeti raspravi
0 razvoju namjenske industrije. Za donoSenje svih vaznih odluka o namjenskoj industriji, a
posebno onih koje imaju uticaj na Zivotnu sredinu danas je nuzno u procesu donoSenja odluka
ukljuciti javnost. Prihvatanjem medunarodnih konvencija ( kao $to je Arhu8ka konvencija
ratificirana od strane BiH od 1. oktobra 2008. godine) i uspostavljanjem nacionalnog
zakonodavstva u ovom podrucju potrebno je regulisati nacin informisanja i uCestvovanja javnosti.
U bivSoj SFRJ namjenska industrija je imala status ,odbrambenog faktora“ i sve §to je vezano za
nju imalo je oznaku vojne tajne. Danas je namjenska industrija dio privrednog sistema koji



znacajno doprinosi zaposljavanju i izvozu, a zbog specificne proizvodnje ima poseban nadzor od
strane nadleznih organa. Takvo namjenska industrija treba i afirmativhu podrSku medija koji
znacajno utiCu na formiranje javnog mijenja. Medutim, sa €asnim izuzecima, mediji u Bosni i
Hercegovini opisuju namjensku industriju kao neuredenu oblast u kojoj i pri proizvodnji a posebno
pri izvozu NVO vrvi od kr§enja domacdih i medunarodnih normi. Pritiscima medija su u nedavnoj
proslosti podlegli i pojedini drzavni organi BiH, $to je uslovilo dvomjese€nu zabranu izvoza i
nanijelo velike Stete ugledu namjenske industrije u inostranstvu kao sigurnome isporuciocu
ugovorenog NVO:

Sa ciliem brzeg uskladivanja postojecih propisa koji su na snazi a u dijelu koji se odnosi na bolje
informisanje i uklju€ivanje javnosti potrebno je uciniti sljedece:

- informacije o postojecoj procjeni opasnosti za Zivotnom sredinom uciniti javno dostupnim;
- pripremiti akt kojim se reguliSe ucesce lokalne zajednice prije donoSenja konacnih odluka
o uvodenju novih tehnologija koje mogu imati uticaj na zivotnu sredinu;

- medijski, uz obavezno u€esce lokalne zajednice, propratiti saniranje ranije utvrdenih izvora
opasnosti za Zivotnu sredinu;

- medijski afirmisati javnost da namjenska industrija raspolaze izvan prosje¢nom
tehnologijom, da zahtijeva i takve kadrove i da perspektivno moze uz dobru organizaciju
doprinijeti boljitku lokalne zajednice a i Citave BiH.

8. OBRAZOVANJE | MEDUNARODNA SARADNJA

Bivia SFRJ je uspostavila,za to vrijeme, dobar sistem obrazovanja kadrova za rad u namjenskoj
industriji uz njihovu dalju specijalizaciju u zemlji i inostranstvu.

Na jednom broju maSinskih fakulteta su otvoreni posebni ,odsjeci za balistiku“ dok su tehnicke
vojne akademije koje su Skolovale tehniCki kadar za rad u trupama bile otvorene i za stipendiste
,Civile* iz namjenske industrije. Sa velikim brojem zemalja je bio potpisan sporazum o saradniji u
oblasti namjenske industrije i on se u najvecoj mjeri provodio, narocito kada je bila u pitanju
medusobna posjeta tehnickih ekipa po unaprijed utvrdenim temama. Nazalost poslije 1996.
godine namjenska industrija Federacije BiH je uz sve probleme u funkcionisanju dozivjela i veliki
odliv struénih kadrova i malu zainteresovanost mladih kadrova tehnicke struke da rade u ovoj
oblasti. MaSinski fakultet u Sarajevu je otvorio poseban odsjek za studij ,Odbrambene
tehnologije” ali je za studiranje na istom jako malo interesa.

Kao pozitivan primjer obrazovanja struénih kadrova treba istac¢i Unis-,Ginex" iz Gorazda. Ta
fabrika ve¢ dugi niz godina uz skromne placée za rad sa inicijalnim eksplozivom daje stipendije za
Skolovanje djece svojih radnika i garantuje im zaposlenje po zavrSetku studija. Mladi stru¢njaci
se odmah po zaposlenju ukljuCuju zajedno sa najstrucnijim kadrovima u timski rad i ostaju pod
punim nadzorom svog mentora sve dok je potrebno. Isto tako mladim kadrovima je omogucéeno
dodatno obrazovanje iz oblasti informatike, stranih jezika i obavezna posjeta vrhunskim
sajmovima NVO u svijetu. Rezultat ovakvog rada je vidljiv i kroz stabilno poslovanje fabrike Unis-
,Ginex“ i stalnog Sirenja palete proizvoda NVO namjenjenih ino-trzistu.

Namjenske industrija Federacije BiH u periodu 2011.-2021. godine mora obezbijediti da u
strukturi zaposlenih bude minimum 10% tehni¢kog kadra mladeg od 40 godina i da izgradi dobar
sistem njihove dodatne edukacije iz oblasti NVO. U ovome moZe pomodi MaSinski fakultet u
Sarajevu, ali i privredna drustva (Unis-Institut, MasSinski fakultet) poslije provedene registracije za
projektovanje proizvoda i tehnologija namjenske industrije.Navedeni instituti mogu putem
ugovora o djelu pozvati na saradnju po odredenim projektima mnoge istaknute strucnjake za
oblast NVO koji su otisli u mirovinu. Na nivou Bosne i Hercegovine su potpisani sporazumi o
saradnji u podrucju odbrane, u §to je ukljuCena i saradnja u oblasti namjenske industrije sa
Turskom, Grékom i Pakistanom. NaZalost ve¢ dugi niz godina implementacija potpisanih
sporazuma u oblasti namjenske industrije nije pomaknuta sa pocetne tacke.

Potpuna provedba potpisanih sporazuma i zakljuCivanje novih, prvenstveno sa bivSim
republikama, zna€ajno bi pomoglo da mladi kadrovi tehniCke struke prepoznaju namjensku
industriju kao traktivno mjesto za svoje buduce angazovanje.



9. FINANSIRANJE

Namjenska industrija u svijetu svake godine izbacuje veliki broj novih ili inoviranih proizvoda i svi
oni proizvodaci koji ne prate takav trend, jako brzo izgube teSko steCene pozicije na ino-trzistu.
Zbog malih ulaganja u kadrove te razvoj proizvoda i kapaciteta namjenska industrija je od 1996.
godine do danas iscrpila sve unutrasnje rezerve i ostvarila loSe rezultate u poslovanju. Pet
privrednih drustava ve¢ duze vrijeme imaju blokirane raCune, a neizmirene obaveze prema
povjeriocima kre€u se oko 100.000.000,00 KM.

Da bi se ostvarili postavljeni ciljevi o razvoju namjenske industrije u periodu

2011. -2021. godine potrebno je obezbijediti stabilno finansiranje ovog sektora na nacin da se
svakom privrednom drustvu osigura trziSna opravdanost i odrzZivost. Kvalitet pojedinih izvora
finansiranja odreduju dva momenta:

- raspoloZiva sredstva,

- cijena koristenja sredstava.

Na relaciji ovih dvaju elemenata raspolozivosti kapitala i cijene kapitala koriStenog u finansiranju
razvoja namjenske industrije nastaju svi pozitivni i negativni efekti Sto ih koriSteni kapital moze
imati u likvidnosti, sigurnosti, rentabilnosti i stabilnosti rada i razvoja pojedinih privrednih drustava
namjenske industrije.

Kako ostvariti finansijsku stabilnost i uspjeSnost poslovanja namjenske industrije a da se pri tom
realizuju postavljani ciljevi:

- osigurati sredstva za izmirenje dospjelih obaveza i deblokade Ziro-racuna;

- osigurati sredstva razvoja novih proizvoda,;

- racionalnost u izgradnji novih kapaciteta i eksploatacije;

- obezbjedenje tro mjesecnih finansijskih zaliha uvoznih repromaterijala kako bi se skratili
rokovi isporuke i povecala konkurentnost na ino-trzistu.

Rjesenje je u postavljanju stabilnog sistema finansiranja koji ne bi bio naslonjen na banke sa ino-
kapitalom (jer iste izbjegavaju finansiranje namjenske industrije) nego prvenstveno na banke sa
domacim kapitalom (Razvojna banka, Privredna banka i Union banka). Pored toga treba usmijeriti
sva sredstva koja Ce pripasti Federaciji BiH od prodati viSkova starog oruzja Ministarstva odbrane
za nabavku tromjesecnih zaliha uvoznih repromaterijala

Ukoliko prethodna varijanta ne obezbijedi stabilan izvor finansiranja potrebno je preispitati
postojeci cilj da drzava zadrzi vecinski kapital u vecini privrednih druStava namjenske industrije
te razmotriti i varijantu intenzivnog ulaska stranog kapitala u ovu oblast.

10. SIGURNOSNI ASPEKTI NAMJENSKE INDUSTRIJE

Proizvodnja, promet i remont naoruzanja i vojne opreme i dalje mora imati opcCi i specijalisticki

sigurnosni tretman, u sljedeéim oblastima:

a) sigurnosti i zastite ljudstva, objekata, podataka, proizvodnih sredstava, specijalnih alata i
postrojenja,

b) sigurnosti dokumentacije;

c) sigurnosti i zastitu prometa i skladistenja NVO,

d) sigurnosti istrazivanja i razvoja NVO,

e) sigurnosti tehnoloskih informacija,

f) sigurnosti poslovnih i finansijskih informacija,

g) sigurnosti odnosa prema inozemstvu u oblasti proizvodnje NVO.

Takoder, proizvodnja, remont i promet NVO moraju biti u suglasju sa Strategijom sigurnosti Bosne
i Hercegovine, Sto podrazumijeva zastitu interesa nacionalne sigurnosti Bosne i Hercegovine na
unutarnjem i vanjskopolitiCkom planu, kroz striktno postivanje medunarodnih bilateralnih i
multilateralnih ugovora i sigurnosnih aranzmana i procedura koje je drzava Bosna i Hercegovina
potpisla, ratificirala ili preuzela u okviru procesa pridruzivanja euroatlanskim odbrambeno-
sigurnosnim asocijacijama.



Postoji nuzni pravni okvir na nivou Bosne i Hercegovine i Federacije BiH za blize uredenje svih
sigurnosnih aspekata proizvodnje, remonta i prometa NVO, na temelju kojih se mogu unaprijediti
i efektivno zastititi materijalna dobra, ljudi, povjerljivi podaci, razvojni projekti, dokumentacija,
tehnoloske informacije od eventualnih obavjestajnih istrazivanja, diverzija, otudenja, nezakonitog
prometa i zloupotreba u teroristicke i druge svrhe.

ZnacCajan segment predstavljaju i sigurnosni aspekt ljudskih resursa u oblasti proizvodnje i
prometa NVO. Ovo pitanje je najosjetljivije iz razloga Sto svaka zamisao i projekat poCiva na
visoko stru¢nim i iskusnim kadrovima, drugim naucno-istrazivackim potencijalima, sa razvijenom
sigurnosnom kulturom, bez sigurnosnih “ranjivosti’. U kadrovskoj politici neophodno je postovati
procedure koje propisuju propisi o zastiti tajnih podataka, ukljuCujuci i pitanje sigurnosnih
provjera, sigurnosnih dozvola, sigurnosnih smetnji, pravo na pristup sigurnosnim podacima,
odnosno podacima koji predstavljaju tajnu.

Planiranje, organiziranje i nadzor nad provodenjem mijera sigurnosti i zastite gore pomenutih
dobara i interesa mora se vrstii saglasno odredbama propisa koji reguliraju proizvodnju i promet
NVO, kao i propisa koji ureduju oblast sigurnosti, odbrane i zastite tajnih podataka u Bosni i
Hercegovini i entitetima.

Potrebno je da Federacija Bosne i Hercegovine u razumnom roku harmonizira ili pak uskladi
propise koji reguliraju oblasti zastite tajnih podataka sa propisima na nivou Bosne i Hercegovine,
kao preduvjet za kriviCno-pravnu zastitu od povreda zastiCenih dobara u oblasti namjenske
industrije.

11. STRATEGIJA RAZVOJA NAMJENSKIH FABRIKA

Fabrike namjenske industrije u Federaciji BiH imaju sljedece:
a) zajednicki elementi:
— zakonska regulativa
— mala povezanost kroz medusobne isporuke podsklopova (Unis-,Ginex“ isporucuje
eksploziv Pobjedi-Rudet i Pobjedi-Sport, kapisle ,Ilgman®-u i ,Binas“-u, ,Zrak® isporucuje
niSanske sprave BNT-TMiH )
b) razlike
- proizvodni program
- trziste
- linije snadbijevanja
Zbog velikih specifiCnosti koje karakteriSu svaku fabriku namjenske industrije bilo je neophodno
da Uprave tih fabrika, po instrukcijama i uz nadzor Komisije za izradu Strategije razvoja
namjenske industrije Federacije BiH, izrade i na nadzornim odborima verifikuju Strategiju razvoja
za svaku fabriku, Sto je i u€injeno i iste su sastavni dio ukupne Strategije.Kvalitet uradenih
pojedinacnih strategija u punoj mjeri odslikava viziju i osposobljenosti Uprava tih fabrika da
odgovore tekucim problemima i zahtjevima sadasnjeg a posebno buduceg vremena koji se u eri
opSte globalizacije trzista postavbljaju pred fabrike namjenske industrije.

12. PRACENJE IMPLEMENTACIJE | POTREBE PRILAGODAVANJA STRATEGIJI

Provodenje politike Federacije BiH i planiranje razvoja namjenske industrije koja se utvrduje
Strategijom razvoja ovog sektora zahtijeva mjere i aktivnosti, odnosno efikasne mehanizme koji
bi bili u funkciji same Strategije u cilju ostvarivanja svih konkretnih zadataka uspostavljenih
strategijom.

U tom smislu javlja se potreba za sistemskim pracenjem pojedinih ciljeva razvoja koji su specifi¢ni
za svako privredno drustvo, utvrdenih projekata razvoja, ostvarivanja izvoza i nacCina
obezbjedenje potrebnih finansijskih sredstava prvenstveno za finansijsku konsolidaciju kako bi se
moglo pristupiti realizaciji ostalih zadataka u okviru strateskih ciljeva.



Odgovornost za provodenije strategije je u nadleznosti Vlade Federacije BiH koja treba da putem
oficijelnih planova provodenja strategije kreira okvir za efikasno postizanje zadatih ciljeva.
U skladu sa navedenim Vlada Federacije BiH u akcionim planovima definiSe mjere, nosioce
aktivnosti i rokove realizacije Strategije kao i naCin ostvarivanja saradnje sa organima jedinica
lokalne samouprave na podrucju planiranja novih tehnologija i zastite zivotne sredine i drugim
subjektima u Bosni i Hercegovini i medunarodnim institucijama. Akcioni plan ukljuCuje mjere za
realizaciju Strategije koje se mogu za podijeliti u nekoliko grupa: zakonodavne, organizacione,
mjere poslovnog prestruktuiranja, tehnicke mjere, finansijske mjere, obrazovne, informativne,
savjetodavne, te promotivhe mjere.
Akcioni planovi su glavni instrument planiranja, koordinacije i pracenja Strategije.
Potreba za postavljanje institucionalnih okvira za pracenje i ocjenu realizacije Strategije, akcionih
planova i drugih strateSkih dokumenata u oblasti namjenske industrije mozZe se ostvariti unutar
resornog ministarstva koje bi imalo zadatak:
- Nadzirati i pratiti realizaciju Strategije i akcionih planova,
- Koordinirati mjere i aktivnosti, odnosno lica zaduzZena za realizaiju konkretnih zadataka;
- Sistemati¢no pratiti i prikupljati podatke i informacije koji se odnose na realizaciju;
- Vr8iti monitoring nad privrednim drustvima i institucijama i licima odgovornim za
implementaciju zadatih ciljeva,
- Analizirati izvjeStaje nadleznih organa o realizaciji Strategije i akcionih planova;
- Ocjenjivati nacCine i rezultate realizacije istih;
- Predlagati mjere za vecu efikasnost realizacije Strategije i akcionih planova;
- Podsticati i usmjeravati saradnju drzavnih organa i drugih organa, te ostalih lica zaduzenih
za realizaciju Strategije i akcionih planova,
- Po potrebi, pripremiti izvjeStaje o implementaciji strateSkih dokumenta za potrebe javnosti;
- Predoditi Vladi Federacije BiH godisSnji izvjeStaj o svom radu odnosno rezultatima
realizacije Strategije i akcionih planova.

13.SWOT analiza namjenske industrije u Federaciji Bosne i Hercegovine

SNAGA SLABOST

1. Raspolozivost kvalitethom 1. Starost objekata i opreme
infrastrukturom i kljuénom opremom

2. Proizvodnja omogucava stabilno 2. Nezainteresovanost Oruzanih snaga
shabijevanje sa kljuénim artiklima NVO za proizvode NVO domace namjenske
Oruzanih snaga BiH industrije radi nedostatka budzetskih

sredstava

3. Usvojeni zakoni kojima se reguliSe 3. Cesto se prihvataju medunarodne
proizvodnja i promet NVO u BiH i norme bez prethodne analize o
Federaciji BiH njihovom uticaju na namjensku

industriju (np. zabrana proizvodnje
kasetne municije)

4. Usvojeni podzakonski elementi akti o 4. Spora implementacija usvojenih akata
proizvodniji i prometu NVO na nivou posebno kod izdavanja izvozno-uvoznih
BiH i Federacije BiH dozvola

5. Nedovoljan broj stru¢nih kadrova 5. Nezainteresovanost mladih kadrova za
stvara mogucnost dodatnog rad u namjenskoj industriji
zaposljavanja

6. Postojanje regulative o zastiti zivotne 6. Fabrike nemaju okoliSne dozvole za rad

sredine i njena uskladenost u najvecoj
mjeri sa evropskim standardima

7. Usvojen sporazum o saradniji sa 7. Nema implementacije usvojenih
Turskom, Grékom i Pakistanom sporazuma
8. Ratificirana Arhuska deklaracija 8. Nedovoljna informisanost Sire javnosti o

namjenskoj industriji




PRILIKE PRIJETNJE

1. Izvoz proizvoda NVO uz ostvarenje 1. 1zloZenost cijenama konkurencije na
deviznog suficita otvorenom trZistu (nesigurnost prihoda)
2. PrivlaCenje stranih ulaganja 2. Politicka nestabilnost u okruzeniju,

problemi u funkcionisanju BiH
. Nedostatak finansijskih sredstava
. Nedostatak politicke volje

3.Razvoj novih proizvoda i tehnologija
4. Povezivanje pokidanih tehnoloskih
veza sa zemljama bivSe SFRJ

AW

14. ZAKLJUCNO

Strategija razvoja namjenske industrije Federacije BiH nastaje u okolnostima kad nije
moguce tacno procijeniti kada ¢e Bosna i Hercegovina postati Clanica Nato pakta i Europske
Unije.

Medutim, vizija Strategije je postavljena na nacin da ¢e u posmatranom periodu Bosna i
Hercegovina svakako biti ¢lanica NATO pakta i Europske Unije, tako da prema ciljevima
tako da namjenski sektor treba usmijeriti prema ciljevima koje je sebi postavio NATO pakt i
Europska Unija. Pri tome u meduvremenu treba uvazavati okruzenje (Slovenija i Hrvatska
su vec Clanice Nato pakta, a Crna Gora ozbiljan kandidat, Slovenija je u EU a i Hrvatska do
kraja 2012. godine, dok su ozbiljni kandidati za ulazak u EU Srbija, Crna Gora, Makedonija.
Posebno treba uvazavati Cinjenicu da je namjenska industrija u Federaciji BiH nekada bila
integralni dio dobre organizovane namjenske industrije u bivSoj SFRJ i da je vecina
kapaciteta u Srbiji i Crnoj Gori u funkciji, dok to nije slu¢aj sa kapacitetima u Sloveniji,
Hrvatskoj, pa ¢ak ni u drugom Entitetu u Bosni i Hercegovini. Neprimjereno je da Bosna i
Hercegovina pred koji Europska Unija postavlja prvi uslov ,povecane regionalne saradnje”
u oblasti namjenske industrije sa Srbijom, Hrvatskom, Crnom Gorom i Makedonijom ne
postoji nikakav sporazum o saradnji. Jo$ je gori primjer ne saradnje u ovoj oblasti izmedu
dva entiteta u Bosni i Hercegovini.

Opredieljujuci se za NATO savez i Europsku Uniju Bosna i Hercegovina preuzima i obaveze
da implementira i pravno nasljede NATO pakta i EU i u oblasti namjenske proizvodnje.
Strategija pokazuje na trendove pojatane saradnje pojedinih namjenskih industrija sa
proizvodacima NVO u zemljama EU, ali isto tako ukazuju na ubrzano povezivanje po liniji
kapitala namjenske industrije EU i ¢lanica sa specijalnim statusom (Svicarska) u vecée,
slozenije i ekonomsko jaCe sisteme koji mogu onemoguciti pristup namjenske industrije
Federacije BiH tim trzistima ako ne bude povezano putem kapitala sa tim sistemima.
Sigurnost snadbijevanja sa klju¢nim repromaterijalima iz uvoza je uslov privrednog razvoja
namjenske industrije i njenog efikasnog nastupa na ino trzistu pa Vlada Federacije BiH treba
prioritetno da implementira svoju ranije donesenu ,Odluku o formiranju materijalnih rezervi
za namjensku industriju“. S druge strane, ispunjavanje pojedinih ciljeva Strategije o prije
svega ,finansijske konsolidacije” trazi relativno velika finansijska sredstva pa je logi¢no i
opravdano ocCekivati da ¢e Vlada Federacije BiH ohrabriti domace a i inostrane investitore
da ulaZu u namjensku industriju Federacije BiH. Bez obzira na Cinjenicu zastoja svjetske
privrede, za namjenski sektor postoji izrazen interes za ulaganje.

Sigurnost pri proizvodniji i prometu NVO prati na nivou BiH pravno naslijede EU, ali zbog
komplikovane organizacije BiH (Entiteti, Kantoni) pa i slicne organizacije sigurnosnih
policijskih sluzbi, postoji realna opasnost da povecanje sigurnosnog nadzora ode u drugom
smjeru i da drasti¢no umaniji efikasnost nastupa na ino-trzistu (jako komplikovana procedura
izdavanja izvozno-uvozne dozvole).

Jedno od nejasnih pitanja jeste: treba li Federacija BiH graditi namjenske kapacitete koji ¢e
cjelokupnu proizvodnju plasirati na ino-trzistu. U svakom slu€aju ono bi ovisilo o investitoru
i iste treba ohrabrivati da to €ine posebno u regionima koji imaju tradiciju, stru¢ne kadrove i
infrastrukturu za izgradnju takvih kapaciteta.



Na osnovu ove Strategije Vlada Federacije ¢e izraditi Akcioni plan koji ¢e biti
komplementarni dio sa Strategijom. Akcionim planom ¢e se definisati prioriteti, rokovi i
nosioci pojedinih aktivnosti kako bi se obezbijedili uslovi za realizaciju postavljenih ciljeva .
Komisija na kraju podsje¢a i na hroni¢no prisustvo neefikasnosti u namjenskoj industriji na
realizaciji ve¢ stvorenih preduslova za implementaciju dobrih rjeSenja nadleznih organa.
Tako je Odlukama Vlada Federacije BiH stvorila zakonske pretpostavke da se u 2011.
godini izvrSi dokapitalizacija namjenske industrije u iznosu od 57.062.744,29 KM (uplacena
sredstava iz pasivnog podbilansa na racune fabrika i donesena odluka Vlade Federacije BiH
o koriStenju tih sredstava kao i nekretnina koje nisu obuhvacene pocCetnim bilansom u
procesu dokapitalizacije).

Na pocetku posljednjeg kvartala u ovoj godini Uprave i Nadzorni odbori u namjenskim
fabrikama nisu ni zapocele realizaciju prethodnog zadatka koji bi uveliko pomogao u
saniranju postojeceg stanja u namjenskoj industriji.



